


Дали знаеше дека секој документ, буџет, договор или одлука што
ја носат општините, министерствата и јавните претпријатија се
јавна сопственост? Како граѓанин, ти имаш уставно и законско
право да знаеш како се трошат јавните пари и како се управува
со твојата околина.
Без разлика дали истражуваш дива депонија во твоето место на
живеење, сакаш да знаеш колку пари општината одвоила за
зеленило или зошто доцни изградбата на локалниот парк — имаш
право да прашаш, а законот го гарантира твоето право да добиеш
одговор!



Имател на информации: Сите органи на државната власт, општини,

јавни установи (училишта, факултети, болници, домови за култура), јавни

претпријатија, како и сите правни и физички лица на кои со закон им е

доверено вршење на јавни овластувања.

Барател на информација: Барател на информација може да биде секое

физичко лице (независно од возраста, државјанството или

националноста) и секое правно лице.

Информација од јавен карактер: Секоја информација во каква било

форма (писмен текст, електронски документ, аудио/видео запис,

скица, база на податоци) која ја создал или со која располага

имателот на информацијата.

Службено лице за посредување со информации: Овластено лице

во секоја институција кое е задолжено да ги прима барањата,

да ја води постапката и да ти подготви одговор.







Откако институцијата ќе го прими твоето барање, тече законски рок од
20 дена во кој институцијата е дoлжна да одговори. Рокот може да се
продолжи на 30 дена ако барањето опфаќа голем обем на документи, но
институцијата мора да те извести дека ѝ треба дополнително време.
Ако институцијата го игнорира твоето барање и не сака да ги сподели
податоците, имаш право на жалба, која се поднесува до Агенцијата за
заштита на правото на слободен пристап до информации од јавен карактер.

Водичот за млади за слободен пристап до информации од јавен карактер е
изготвен во рамки на проектот „Дигитална акција за зелена реакција“ поддржан
преку грантовата шема Digital Spark, како дел од проектот Регионален механизам
за поддршка EECA, имплементиран од Фондацијата Metamorphosis и TechSoup,

во партнерство со CIVICUS и во рамките на Иницијативата за дигитална
демократија (Digital Democracy Initiative) DDI што го опфаќа Глобалниот Југ.

Содржината на водичот е единствена одговорност на тимот кој го спроведува
проектот и на Здружението на граѓани Граѓански патеки Битола, и не треба на

никој начин да се смета дека ги одразува ставовите на донаторите.

Секој граѓанин има право да биде
информиран.

Користи го твоето право на пристап до
информации од јавен карактер!

www.ekoakcija.online


